
Prakata

Buku ini membincangkan penulisan berkenaan pengaplikasian prinsip 
syariah yang boleh dilaksanakan dalam perundangan syariah bagi 
menangani salah laku di Malaysia. Kesemua isu-isu perundangan yang 
terkandung dalam buku ini wujud sebagai satu permasalahan semasa 
serta memerlukan kepada penganalisaan terperinci mengenainya. Analisa 
dibuat berdasarkan kepada perundangan semasa yang diaplikasikan di 
mahkamah. Sebagai contoh, dalam isu prinsip rantaian pembuktian di 
mahkamah syariah, kajian terhadap prinsip syariah dan perundangan 
semasa di mahkamah syariah amat diperlukan. Skop prinsip syariah 
tentang kelakuan kesalahan itu sendiri, penyiasatan, penahanan dan 
tangkapan serta pembuktian sebagai proses yang perlu diikuti di 
mahkamah syariah dilihat sebagai sesuatu yang perlu difahami dengan 
jelas oleh penguat kuasa agama dan masyarakat dalam membendung salah 
laku. Bab 1 mengenai pengenalan kepada buku ini. Bab 2 hingga bab 3 
adalah mengenai prinsip syariah dan salah laku. Bab 4 hingga Bab 9 pula 
adalah mengenai prinsip syariah dan penguat kuasaan. Bab 10 pula adalah 
mengenai tanggungjawab ibu bapa dan masyarakat.

Bab-bab dalam buku ini ditulis oleh pensyarah bersama dengan 
pensyarah dan industri luar dari Universiti Kebangsaan Malaysia (UKM). 
Penulisan ini hasil dari idea asal penulis bagi setiap bab. Kesemua 
bab-bab dalam buku ini menggunakan kaedah perpustakaan dan turut 
menggunakan kaedah temu bual bagi memperkemaskan lagi hasil mutu 
penganalisaan permasalahan yang diketengahkan. Oleh yang demikian, 
buku ini amat sesuai untuk dijadikan sebagai bahan bacaan kepada 
pengamal undang-undang baik dalam bidang syariah, para akademik dan 
penyelidik, para pelajar serta masyarakat. Akhirnya, ucapan tahniah dan 
jutaan penghargaan diberikan kepada para pensyarah dan pihak industri 
serta pihak yang terlibat yang menyumbang usaha dan tenaga dalam 
penghasilan buku ini. Turut juga diberikan ucapan terima kasih kepada 
Penerbit UKM yang menerbitkan buku ini. Turut merakamkan setinggi-
tinggi penghargaan ke atas Dana Penerbitan Buku (DBP-2024-052) 
membantu membiayai penerbitan ini. Semoga buku ini memberi manfaat 

kepada semua masyarakat dan menjadi titik tolak inspirasi idea ke arah 
perkembangan penyelidikan undang-undang di Malaysia.

Ahmad ‘Azam Mohd Shariff
Mohamad Azhan Yahya

